
Hastapenak

DIVERGENTES 2005 eta DISONANCIAS 2006/07 barruan, 20 lankidetza-proiektu garatu
dira esparru guztietako enpresa eta zentro teknologikoen (zerbitzu enpresetatik hasita
materialak eta prozesuak ikertzen dituzten zentro teknologikoetaraino), eta nazioarteko
artisten artean.

Esperientzia hauekin eta nazioarte mailako antzerako programekin aktiboki elkartrukatuz
(artsactive.net sarea erabiliz), formatu ezberdinak probatu dira (elkartrukearen iraupenari
begira, bere antolaketari, edo emaitza motari), eta egiaztatu da ez bakarrik enpresen
aldetik benetako eskaera dagoela -kreatibitatea beharrezkoa dute-, baita ere artisten
aldetik -euren arteko jardunean esparru artistikotik haratago jo nahi dute. Elkartrukea
onuragarria da benetan alderdi batekoendako zein bestekoendako eta, horrez gain,
gizarte osoarendako.

Horrexegatik, DISONANCIAS plataforma garatzen jarraitu da eta 2007/08 edizioa martxan
jarri dute 9 kolaborazio proiektu berrirekin.

DISONANCIAS plataforma

DISONANCIAS-ek, enpresa, ikerkuntza zentro edo erakunde publikoen eta artisten arteko
harremanetan bitartekari lanak egin eta hartueman hori bultzatzeko plataforma izateaz
gain, berrikuntza sustatzeaz arduratzen da horrek dituen alderdi guztietan eta gizarteari
helarazten dio zein garrantzitsua den sormen inguruneak garatzea.

Artistak definizioz ikertzaileak direla premisatzat hartuz, artista horiek berrikuntza bide
berriak eta desberdinak proposatzen lagundu dezakete, pentsaera eta jokabide ohiko
prozesuetan desbideratze eta disonantziak barneratuz, sormena eta lan metodologiak
aurkeztuz eta talde bateko kideen artean katalizatzaile funtzioa eginez.

DISONANCIAS-en oinarriak:
erantzukizun sozialarekin eta garapen jasangarriarekin konprometitutako erakundeen
parte hartzea lehenetsi;
konpromiso horrekin ados egonda eremu hertsiki artistikotik kanpoko arloetan
elkarrekintzan jarduteko interesatuta dauden artisten edo artisten kolektiboen
kolaborazioa bilatu;
berrikuntza ulertzea ez berezko helburutzat moduan, baizik eta jokatzeko erak, jarrerak
eta portaerak aldatzeko balio dezakeen erremintatzat.

Horrela, proiektuen emaitzek merkatuan lortutako arrakastatik edo jendearen onespenetik
haratago jo behar dute, modu horretan dibertsitatea, oreka, sostengarritasuna,
flexibilitatea eta arriskatzeko izpiritua baloretzat hartuko dituen gizartea eraikitzen
laguntzera bideratuz.

DISONANCIAS plataformak kontzeptu, produktu / zerbitzu edo prozesuen gaineko
ikerketa bateratuak ahalbidetzen ditu, hiru garapen motatik abiatuz:



03.

> artista eta enpresen arteko lankidetza programa espezifikoaren bitartez
(DISONANCIAS 2007/08). Egutegia: 2007ko azaroa - 2008ko uztaila. Proiektuak: 9.

>artista eta enpresen arteko bitartekaritzarako euskarriaren bitartez
(DISONANCIAS_aktibatu), edozein unetan artista enpresa testuinguruetan txertatzea
ahalbidetuz, eta aldi berean gauza bera egitea posible eginez zientzialari, ingeniari edo
enpresariekin arte testuinguruetan.

>lankidetza praktika eta metodologien gaineko eta arte eta berrikuntzaren arteko
loturaren inguruko esparru kontzeptualaren bitartez -zabala eta birdefinitze
etengabean-, bere barnean garatuz antolatutako programak birregokitzea ahalbidetzen
dituzten ikerketak. Horretarako, DISONANCIASek Unibertsitateen eta behatzaileen
laguntza du eta guztien gogoetan zabaltzen ditu “Artista, ingeniaria, berrikuntza eta bere
gestioa” jardunaldietan.

2007/08 edizioa

3.1. Enpresa hartzaileak

Aurtengo programan parte hartzen dute: zentro teknologikoak (IKERTIA FUNDAZIOA eta
TECNALIA), zerbitzu hornitzaileak (SARKIS / LAGUNKETA TALDEA, LANTEGI BATUAK,
POLO GARAIA), teknologietan edo material propioetan oinarritutako industriak (DORLET,
LANIK, IMAR) eta komunikabide talde bat (EiTB).

DISONANCIAS-en parte hartzen duten entitate edo banakoen jarduera esparruak honako
arloekin dute zerikusia: hirigintza, arkitektura eta eraikuntza, seguritatea, lotura eta
integrazio guneak lan esparruan, eta komunikazioa. Entitate guzti horiek badute zerbait
amankomunean: gizartearen aldaketei egokitzeko edo aldaketa horiek aurretik
sumatzeko, eredu, kontzeptu edo prozesuen etengabeko ikerkuntza eta bilaketan
oinarritzen dira euren garapenerako. Guztiek dute 1+D+i-ko saila / taldea / arduraduna.

Entitate hartzaileek zehaztu dituzte dagoeneko ikertu nahi dituzten kontzeptuak eta
esparru handi bitan bildu ditzakegu:

- lurralde antolakuntzarekin eta pertsona eta baliabideen inter-erlazionatzeko
moduekin ikustekoa duten kontzeptuak: hiri-ingurune jasangarriko ereduak (TECNALIA),
lan munduan dabiltzan ezgaitasuna dutenen eta giza egituraren arteko harreman motak
(LANTEGI BATUAK) edo berrikuntza-polo bateko partaideen artean inter-erlazionatzeko
dinamikak (POLO GARAIA);

- teknologia edo materialen aplikazioak / garapenak: eraikuntzarekin zerikusia
dutenak: arkitektura transformatzailea (LANIK), ingurugiroko arkitektura (GRUPO SARKIS
| LAGUNKETA), eta domotika (DORLET); eta hirigintzarekin zerikusia dutenak: hiri-
altzariak (IMAR), eremu publikoetako osasun-larrialdiak (IKERTIA FUNDAZIOA).

EiTB-ren kasu partikularrean, formatu dokumentala ikertzea eskatzen da lankidetza
proiektuen multzoari buruz egindako ikus-entzunezko batetik abiatuta.

Dokumentu honen amaieran 9 enpresa hartzaileak aurkezten dira, ikertu nahi dituzten
kontzeptuak eta artistarekin lan egingo duen taldea zehaztuz. ,



3.2. Lankidetzen formatua

Enpresek definitutako kontzeptuetatik hasten dira kolaborazioa keta 9 hilabetetako
iraupena dute, 2007ko urritik 2008ko uztailera arte. Asmoa, prototipo, prozedura edo ideia
bat garatzea da. Berezko metodologia lantzeko eta proiektuen jarraipena egiteko, edizio
honetan DISONANCIAS programak kanpoko bi kolaborazio izango ditu: Cecilia
Andersson (Werk Ltd. Stockholmeko (Suedia) komisaritza-agentziako komisarioa eta
zuzendaria) eta Francois Deck (artista kontsultaria eta Grenobleko Arte Eskolako
irakaslea).

3.3. Artisten deialdia 2007/08

Artista edo artista taldeentzat deialdia zabalik egongo da 2007ko urriaren 3a, goizeko
9.00ak arte. Parte-hartze baldintzak eta izen emateko buletina www.disonancias.com
webgunean aurkitzen dira.

Cecilia Andersson, Bronac Ferran (ikertzailea, idazlea eta diziplina arteko proiektuetan
ekoizle aditua, Arts Council England-eko Diziplinaarteko Arte saileko zuzendari ohia, eta
artsactive.net-eko kidea), Jose Pérez de Lama (Arkitektoa, Sevillako Unibertsitateko
Arkitekturako Goi Eskola Teknikoan irakasle elkartua) eta Juan Mari Uzkudunek (MCCko
Berrikuntza Zuzendari ohia) osatutako epaimahaiak eskatutako ikerketa bakoitzeko
hainbat dossier aukeratuko ditu, gero erakunde hartzaileari aurkezteko, eta horrek hartuko
du azken erabakia.

3.4. Programaren egutegia

2007ko Apirila — Maiatza Enpresa berritzaile eta zentro teknologikoen hautaketa
DISONANCIAS-eko 2007/08 edizioan parte hartzeko. Proiektuan parte hartzen duten
entitateek zehaztuko dute zein kontzeptu, material, teknologia edo prozesua izango den
artistak oinarritzat hartuko duena bere ikerketa egiteko.

2007ko Uztaila - Urria Artistendako nazioarteko deialdia. Proposamenek parte hartzen
duten enpresendako pentsatutako aurreproiektua izan beharko dute.

2007ko Urria Artisten hautaketa. Cecilia Andersson, Bronac Ferran, José Pérez de Lama
eta Juan Mari Uzkudunek osatutako epaimahaiak 2tik 4ra proposamen aukeratzen dituzte
enpresa bakoitzarendako. Aurkeztutako jarduerak eta aurreproiektuak aztertuta, enpresek
hartuko dute azken erabakia.

2007ko Azaroa —2008ko Uztaila Artista eta enpresaren arteko elkarkidetza. Sasoi
horretan, artistek eta enpresek bilera fisikoak eta sare bidezko harremanak tartekatuko
dituzte. Horrez gain, bilera bi antolatuko dira parte-hartzaile guztiak bildu eta lan
metodologiak proposatzeko, bai proiektuaren hasieran eta baita prozesuaren erdibidean
ere.

2008ko Maiatza Prozesuen aurkezpena, artista batek EiTBrekin lankidetzan egindako
dokumentalaren proiekzioarekin, eta mahai-inguruekin.

Gainera, prozesua garatzen doan bitartean hainbat bilera egingo dira parte hartzen duten
enpresa eta artistekin metodologia eta ikerkuntzen jarraipena aztertzeko.



DORLET

Jarduera nagusia

DORLET-ek segurtasunaren eta kontrolaren merkatuan dihardu 1989az geroztik,
sarbideen kontrol eta segurtasun sistemak garatu eta fabrikatzen. Soluzioak ematen ditu,
bai hardwarean baita softwarean ere, segurtasuneko azpi-sistema guztiak instalazio bakar
batean integratzeko (telebistako zirkuitu itxia, suteak, interfonia...), eta Segurtasun
Sistema Integrala eskainiz. Sortu zenetik baliabide asko bideratu ditu bai produktuak eta
periferikoak etengabe hobetzeko (Cpu berriak, TCP/IP-n Network inguruneekin lotura,
Wireless, Bluetooth... eta dagozkion softwareak), eta baita produktu berriak
inplementatzeko ere (sarraila motorizatuak, produktu mekatronikoak...).

Ikertu beharreko kontzeptua

Bizileku-inguruneentzat domotikari aplikatutako multimedia. Orain arte segurtasunerako
erabili eta garatutako ezagutzak edo produktuak, etxeko domotikarekin lotura duten
erabileretara aplikatzea edo deribatzea du helburu. DORLET-ek eraikuntzen gestio
zentzudunerako sistemak garatu eta ikertu nahi ditu elementu elektroniko eta
informatikoen bitartez (argia, berogailua, segurtasuna...).

Artistarekin kolaboratuko duen lan-taldea

DISONANCIAS barruan garatutako proiektuaren koordinatzailea eta artistaren solaskide
nagusia Informatika saileko zuzendaria izango da, Goi-mailako Ingeniaria eta neurona-
zeluletan Masterduna. Saila bera 9 profesionalek osatzen dute, gehienak goi-mailako
informatika-ingeniariak, eta baita goi-mailako telekomunikazio-ingeniari bat ere.
Gainontzeko langileak, segurtasuneko proiektuei proiektua direnetik entregatu arte
ekiteko gaitasun handia dutenak, proiektuaren zuzendaritzaren esanetara egongo dira,
bai kontzeptualizaziorako bai burutzeko, sortu daitezkeen ideiak ezartzeko babesa
emanez.

Kokapena eta web orria
Mayor Mifiao, Arabako Parke Teknologikoa. http://www.dorlet.com



FUNDACION IKERTIA

Jarduera nagusia

Ikertia Fundazioak 1+G+B jarduerak sustatzea du helburu, zientzia-teknologia-gizartea
sistemaren eragileen arteko elkarlanaren bitartez. Bere proiektuen alor nagusiak
Produktuaren Bizi-Zikloaren Gestioa (PLM) eta Ezagutzaren Sozietatea (SC) dira.

Ikertu beharreko kontzeptua
Artistari gune publikoetan osasun-larrialdiaren kontzeptua ikertzea eskatzen zaio,
leku publikoetan desfibriladoreak jarriz kardiologikoki seguruak diren inguruneak sortuz.

Artistarekin kolaboratuko duen lan-taldea

Artistak Ingeniaritza sailarekin elkarlanean jardungo du. Lau pertsonak osatzen dute talde
hori: ekodiseinuaren araudia goitik behera ezagutzen duten bi ingeniari/industria
diseinatzaile, eta PLM-n adituak diren industria-ingeniari bat eta telekomunikazio-ingeniari
tekniko bat. Sailaren jarduera nagusiek honako hauekin dute zerikusia: diseinu
mekanikoa, elementu finitu eta egiturazko sistema desberdinen bidezko ohiko kalkuluak,
simulazio elektrikoa, fabrikazio-prozesuen simulazioa, eta Ordenagailuz Lagundutako
Fluidodinamika. Catia V5, Unigraphics NX eta Solid Edge v19 softwareak erabiltzen dire
batik bat.

Kokapena eta web orria
Bilbo. http://www.ikertia.net



GRUPO SARKIS / LAGUNKETA

Jarduera nagusia

Sarkis-Lagunketa taldeak 25 urtetik gora dihardu aholkularitzarekin lotutako jardueretara
(higiezin-proiektuak, bideragarritasun planak), higiezinen promoziora (etxebizitza soziala,
higiezin askeak, bulegoak, pabilioiak, aparkalekuak) eta higiezinen esplotaziora
(bulegoak, aparkalekuak, pabilioiak, hondakin-uren araztegi Estazioak) dedikatzen. 64
langile ditu.

Ikertu beharreko kontzeptua

Babes Ofizialeko Etxebizitza (BOE) proiektuetan sartzeko ingurugiro-arkitekturetarako
eraikuntza-soluzio pasiboak eta aktiboak ikertu, indarrean dagoen tokiko araudia kontutan
hartuz, eta soluzio merkeei lehentasuna emanez.

Artistarekin kolaboratuko duen lan-taldea

Honako hauez osatutako jakintza-alor anitzeko taldea: proiektu eta produkzio alorretako
arduradunak eta bereziki, produkzio zuzendaria (Lagunketako kontseilari delegatua), eta
zuzendari teknikoa (bide, ubide eta portuetako ingeniaria). Oinarrizko dokumentazio gisa
indarrean dagoen tokiko araudia, Taldeak egindako proiektuak eta sor daitezkeen
proiektuak (horietara bideratuko litzateke ikerketa) aurkeztuko dira.

Kokapena eta web orria
Vitoria-Gasteiz. www.gruposarkis-lagunketa.com



IMAR

Jarduera nagusia

Soluzio globalak egin eta komertzializatzen ditu txapa zulatuan eta metal hedatuan.
Eraikuntzara eta industriara zuzendutako txapa zulatu eta metal hedatuaren teknologian
oinarritutako soluzio integralak garatzen ditu. Eraikuntzako oinarrizko aplikazioak
kanpoaldera (fatxadak, itxiturak, akustika, hiri tresneria...) eta barnealdera (teilatuak,
barne-estetika...) zuzenduak daude. Industrian aplikazio aukera oso zabala da,
automobilak, etxetresna elektrikoak, trena edota higigarrietatik hasita, okintza, ardogintza
edota meatzaritzaraino.

Ikertu beharreko kontzeptua

Txapa zulatua eta metal hedatuarentzat aplikazio berriak ikertu, batez ere eraikuntzaren
eta hiri tresneriaren alorrean, pertsona eta inguruneekin garapen interaktiboei
lehentasuna emanez. Gehiago ikertu nahi da erabilera materia baino.

Artistarekin lan egingo duen lan-taldea

I+G+B-ren alorra 3 pertsonak osatzen dute: bi ingeniari eta ekonomialari bat, eta hiru
urtetarako plan teknologikoa garatzen dihardute. Gaiker eta Teckniker zentro
teknologikoekin eta sentsorika eta estaldura alorreko beste bi enpresarekin kolaborazio-
proiektu batean lanean dihardute; eraikuntza eta hirigintzarako produktu berriak garatu
nahi dituzte material zentzudunak eta aplikazio berriak erabiliz. Artistak jakintza-alor
anitzeko talde batekin egingo du lan, alegia, I+G taldea bi ingeniarik, negozioaren
garapen arduradunak (ekonomialaria), marketing arduradunak, eta enpresaren
merkataritza eta/edo administrazio alorreko beste bi pertsonak osatutako taldearekin.
Proiektuaren garapenaren arabera diseinu alorreko edo IMAR-ek lantzen diharduen
teknologia alorreko beste laguntzaileren bat sartzeko aukera ere egon daiteke.

Kokapena eta web orria
IMAR-en instalazioak Ortuellan (Bizkaia) eta Miranda-Ebron (Burgos).
http://www.imarsa.com



LANIK

Jarduera nagusia

1977. urtean sortu zenetik, LANIK-en jarduera nagusia Egiturazko Sistemen garapena da,
diseinutik hasita fabrikazio eta muntaketaraino. LANIK-ek bere patente esklusiboko
hainbat sistemarekin egiten du lan (ORTZ, SEO, MONOCAPA); sistema horiek euren
artean torlojatutako korapilo esferikoz eta barra tubularrez osatuta daude. Argi handiko
estalkiak eraikitzeko aldakortasun handiko egiturazko soluzioak ematen dituzten sistemak
dira eta hainbat eraikuntza motatan aplikatu daitezke (kirol eta kultur pabilioiak, azoka-
esparruak, industria eta merkataritza instalazioak, aireportuak, etab). BETAZAL izeneko
estalki higikorrentzako sistema ere garatu du. Bulego nagusian 42 pertsonak egiten dute
lan, eta egitura berezien produkziorako instalazioan 18 pertsonak.

Ikertu beharreko kontzeptua

ARKITEKTURA ERALDAGARRIAren kontzeptuaren aplikazioak ikertu, batez ere LANIK-
ek garatutako sistemetan oinarrituz eta industria aplikazioa duten sektoreei lehentasuna
emanez. Gehiago ikertu nahi da erabilera materia baino.

Artistarekin kolaboratuko duen lan-taldea

Artistak honako hauez osatutako jakintza-alor anitzeko taldearekin egingo du lan: 1+G
zuzendaria, zuzendari-komertziala, Egitura Espazialen proiektu burua eta enpresako
zuzendaria. Lan-taldeari bestelako perfil batzuk gehitu ahal izango zaizkio garatutako
proiektuaren arabera. LANIK-ek erabilitako ekipamenduaren barruan, azpimarragarria da
egituren kalkulua eta diseinua software propioarekin egiten dela.

Kokapena eta web orria
Donostia. http://www.lanik.com



LANTEGI BATUAK

Jarduera nagusia

LANTEGI BATUAK FUNDAZIOA irabazi asmorik gabeko Bizkaiko erakundea da.
Minusbaliotasuna duten pertsonen (adimen-minusbaliotasuna batik bat) garapen
handiena lortzeko helburuarekin, ahalik eta lan aukera arautuenak sortzen ditu. Lan
aukera horiek industria eta zerbitzu alorreko jarduerak sortu eta gestionatuz sortzen ditu,
eta horien bidez pertsona horien gizarteratze soziolaborala lortzen da, orientazioa eta
formaziotik hasita, lanerako ikastegi eta lan zentro berezietatik pasa, enplegua lortzeraino.
Gaur egun, minusbaliotasuna duten 2000 pertsonatik gora ari dira lanean Lantegi Batuak-
en Bizkaiko 500 bezero baino gehiagorentzako (enpresak eta erakundeak).

Ikertu beharreko kontzeptua

LANTEGI BATUAK eta bere jarduera garatzen duen lurraldeko (Bizkaia) sare sozialaren
arteko harremanetarako gune berriak bilatu. Minusbaliotasuna duten pertsonen lan
integrazioaren alde 25 urtez lana egin eta gero, eraberritzea aldaketa sozialetik etorriko
da, hain zuzen ere, Bizkaian lan egin eta bizi diren minusbaliatuen lana gizarteari gehiago
gerturatuz. Elkartasun lokarriak bilatu behar dira minusbaliatuak gizartean gehiago
sartzeko, lan integraziotik haratago.

Artistarekin kolaboratuko duen lan-taldea

Honako hauek osatzen duten jakintza-alor anitzeko taldea:

- Minusbaliotasuna duten pertsonentzako babes, lanpostuen egokitzapen eta moldaketa
teknologien, eta beste laguntza teknikoen proiektu berrien koordinatzailea.
Ergonomian aditua den prebentzio zerbitzuko burua.

Komunikazio arduraduna: barne-komunikazioaz arduratzeaz gainera, lurraldeko
komunikabideekin eta beste eragile sozialekin etengabe kontaktuan dago.
Markinako Plazakolako tailerreko nagusia; aurrez, lorezaintza eta garbiketa
zerbitzuetako arduradun moduan lan egin zuena eta erakundearen eraldaketa
sozialaren prozesu osoa bizi izan duena.

Lantegi Batuak-eko zuzendari nagusia.

Kokapena eta web orria
Loiu (Bizkaia). http://www.lantegi.com



POLO GARAIA

Jarduera nagusia

Garaia S. Koop. Berrikuntza guneak, 2001. urtean sortua, leku bakar batean (50 Ha
Arrasaten) ezagutza zientifikoko hornitzaileak (unibertsitateak eta zentro teknologikoak)
eta berrikuntza eskatzaileak (enpresetako 1+G unitateak) biltzen ditu. Erakundeen arteko
elkarlana eta erlazioa babestuz berrikuntza bultzatzea da bere helburua, erakunde horiei
ezagutzaren zirkulazioa eta azken errentagarritasuna bultzatuko duten azpiegiturak
emanez.

Ikertu beharreko kontzeptua

Garaia Berrikuntza Gunearen helburu izan daitezkeen publiko ezberdinen arteko
(Unibertsitateak, Zentro Teknologikoak, enpresak eta sozietateak) Konexioa,
Kolaborazioa eta Garapena (K+K+G) babesteko zerbitzu berriak ikertu, euren produkzio
unitateetatik deslokalizaturik dauden unibertsitateetako, zentro teknologikoetako eta [+G
duten enpresetako zientifikoen artean eguneroko harremana eta ideia eta ezagutza
trukaketa egon dadin.

Artistarekin kolaboratuko duen lan-taldea

Sei bat pertsonaz osatutako lan-taldea, Polo Garaiako Zuzendaria eta Kontseilu
Errektoreko kideak (sustatzaileen ordezkariak: Mondragon Korporazio Kooperatiboa
(MCC), Gipuzkoako Foru Aldundia, Sprilur eta Arrasateko udala) barne.

Kokapena eta web orria
Arrasate (Gipuzkoa). http://www.pologaraia.es



EiTB

Jarduera nagusia

EITB (Euskal Irrati Telebista) Euskadiko komunikazio-talde nagusia da. Lau telebista kate
eta bost irrati ditu. Egunero milioitik gora herritarrek jasotzen dute gertuko informazioa eta
entretenimendua.

Ikertu beharreko kontzeptua

Dokumental formatua ikertu (gidoia, errealizazioa, edizioa), eta DISONANCIAS 2007/08
barruan garatutako kolaborazioak jasoko lituzkeen ikus-entzunezkoan irudikatu.

EiTBko kanaletan emitituko den proiektua iragarriko duen spot-a egin beharko da era.
Artistak bere lana editatzeko kamara bat eta baliabide propioak izan beharko ditu
(ordenagailua eta edizio programak). Dokumentalaren gutxi gorabeherako iraupena 20
eta 40 minutuen artekoa izango da.

Artistarekin kolaboratuko duen lan-taldea

Artistak Miramongo egoitzako alor ezberdinetan diharduten profesionalez osatutako
jakintza-alor anitzeko taldearekin egingo du lan. Proiektuaren beharren araberako
kolaborazio/aportazio espezifikoak bilatuko dira.

Kokapena eta web orria
Donostia. http://www.eitb.com



TECNALIA

Jarduera nagusia

TECNALIA jakintza-alor anitzeko Korporazio Teknologikoa da, izaera pribatua duena,
independentea eta honako hauez osatua: AZTI Zentro Teknologikoak, European Software
Institute (ESI), INASMET, LABEIN, NEIKER eta ROBOTIKER eta FATRONIK atxikia.
Korporazioaren zeregina da, nazioarteko testuinguruan ikerketa eta berrikuntzaren bidez,
gizarteari orokorrean eta enpresa-sareari bereziki, balioa eta aberastasuna ematea.

Ikertu beharreko kontzeptua

Hiri-inguru eredu jasangarria: natura-ingurunea eta eraikitakoa errespetatzen duen hiri-
gunea, sozialki bizia eta kohesiboa dena, oparotasun eta balio produktorea, bere
lekuarekin identifikatua eta kanpo-harremanekin koopetitiboa.

Artistarekin kolaboratuko duen lan-taldea

EEUS (Eraikuntza eta hiri-inguru jasangarria) 18 pertsonaz osatutako taldea da
(ingeniariak, arkitektoak, kimikoak, soziologoak, bataz besteko adina 36 urte eta bataz
besteko egonaldia 8 urte), TECNALIAko (1300 pertsona, 20 unitate) Eraikuntza
Unitatearen barruan (100 pertsona, 7 talde) dagoena. Lurra Berreskuratu, Barne-airearen
Kalitatea, Ingeniaritza Akustikoa, Jasangarritasuna, Teknologia konstruktibo berritzaileak
eta Ekourbanismoaren inguruko jarduerak garatzen ditu. Talde tekniko eta informatiko
asko ditu eta baita nazioarte mailako esperientzia ere, eta artistari atospen teknikoa
emango liokeen Hiri-Sormen Laborategi bat (LAQ) ere bai.

Kokapena eta web orria
Labein fundazioa. Zamudio (Bizkaia). http://www.tecnalia.info



